
Forme de rappel a l’ordre, ‘ prend garde, fais gaffe, fais attention ‘dans un
langage familier.

Conclusion
Les peuples qui sont passes par le territoire de la France sont abondants. La

langue française dans le domaine lexical évolue inlassablement depuis plus d’un
millénaire.

‘La langue française est à la base une langue romane, une langue qui provient
du latin mais qui s’est enrichi pendant plus de mille ans d’histoire, au fil des
rencontres entre les peuples, par de nouveaux mots empruntes, assimiles ou crees
par des locuteurs qui avaient besoin de nommer les réalités de la vie’.

[Bertrand, 2011 ; 75].
Avec plus de 600 mots arabes dans la langue française, l’influence de l’arabe

sur la langue de Molière, ne saurait être contestée.
De plus, L’étude du monde arabophone est forte intéressante puisqu’elle nous

permet de le découvrir ; mais aussi, elle nous offre la possibilité de répondre a ce
besoin d’une manière philologique.

Cette influence ne cesse de s’étendre avec le brassage culturel résultant de la
forte représentativité de la communauté maghrébine en France.

Auriez -vous pu imaginer que vous parliez l’arabe au quotidien…. Sans vous
l’apercevoir.

Voila tout dit ou presque afin de faire voir dans cette étude exhaustive, l’étroite
relation existante entre la langue française et la langue arabe au niveau lexical.

Ces mots arabes nous ramènent forcement sans équivoque à l’évidence.

Annotatsiya. Mazkur maqolada o‘zbek xalqining milliy mentaliteti va
qadriyatlari tabrik va tilak nutqlari misolida lingvokulturologik jihatdan tahlil qilinadi.

Tabrik nutqlari marosim nutqining muhim turi sifatida ijtimoiy munosabatlarni
tartibga solish bilan birga, xalqning tarixiy tajribasi, ma’naviy qadriyatlari va
dunyoqarashini aks ettiruvchi muhim kommunikativ vosita sifatida talqin etiladi.
Tadqiqot davomida kattalarga hurmat, oilaviy qadriyatlar, diniy e’tiqod va ma’naviy
boylik tushunchalarining nutqiy formulalar orqali ifodalanish mexanizmlari yoritiladi.

Kalit so‘zlar: tabrik nutqi, milliy mentalitet, nutqiy formulalar, qadriyatlar,
oila, hurmat, diniy leksika, metafora.

Abstract. This article examines the national mentality and cultural values of
the Uzbek people through the analysis of congratulatory and well-wishing discourse
from linguocultural perspectives. As a form of ritual speech, congratulatory
expressions not only regulate social interaction but also reflect historical experience,
spiritual values, and worldview of the society. The study explores how respect for
elders, family values, religious beliefs, and the concept of spiritual wealth are
expressed through stable speech formulas.

Keywords: congratulatory discourse, national mentality, speech formulas,
values, family, respect, religious vocabulary, metaphor.

Аннотация. В данной статье национальный менталитет и ценности
узбекского народа рассматриваются на материале поздравительных и
пожелательных речевых актов с лингвокультурологической точек зрения.
Поздравительные тексты анализируются как важный вид ритуальной речи,
который не только регулирует социальные отношения, но и отражает
исторический опыт, духовные ценности и мировоззрение общества. В работе
исследуются способы выражения уважения к старшим, семейных ценностей,
религиозных убеждений и духовного богатства через устойчивые речевые
формулы.

Ключевые слова: поздравительная речь, национальный менталитет,
речевые формулы, ценности, семья, уважение, религиозная лексика, метафора.

Kirish. Har bir xalqning milliy o‘ziga xosligi, avvalo, uning tilida, xususan,
kundalik nutqiy amaliyotida yaqqol namoyon bo‘ladi. Tabrik va tilak nutqlari ana
shunday kommunikativ birliklar qatoriga kirib, ular nafaqat ijtimoiy muloqotni
tartibga soluvchi vosita, balki xalqning tarixiy tajribasi, ma’naviy qadriyatlari va
dunyoqarashini mujassam etuvchi lingvokulturologik hodisa sifatida e’tirof etiladi.
Zamonaviy tilshunoslikda bunday birliklar “nutqiy formulalar” yoki “stereotip
iboralar” sifatida talqin qilinadi, biroq ularning mazmuni oddiy til birliklari
doirasidan ancha kengdir. O‘zbek tabrik nutqlari o‘zining boy semantik tarkibi,
emotsional-ekspressivligi va madaniy kodlanganligi bilan ajralib turadi. Ularda
kattalarga hurmat, oilaviy qadriyatlar, diniy e’tiqod, mehr-oqibat va sabr-toqat kabi
asosiy tushunchalar barqaror nutq modellari orqali ifodalanadi.

O'zbek mentalitatining asosiy xususiyatlari va ularning tabriklardagi
ifodalanishi.

Kattalarni ulug'lash va hurmat madaniyati. O'zbek jamiyatida yoshlar
kattalarni chuqur hurmat qiladi. Bu mentalitet xususiyati tabriklarda yaqqol ko'zga
tashlanadi. Kattalar yoshlarga murojaat qilganda odatda ko'proq erkin va iliq
ifodalardan foydalanishsa, yoshlar kattalar oldida rasmiy va hurmatli shakllarni afzal
ko'radi. Masalan: “Biz uchun qadrli bo‘lgan aziz otajon! Tug‘ilgan kuningiz muborak

bo‘lsin! Sizni tavallud ayyomingiz bilan tabriklab, Sizga dunyodagi barcha eng ezgu
tilaklarimizni baxshida qilamiz! Siz bizning suyangan tog‘imiz va xayotimiz
tirgagisiz! Sizga mustaxkam sog‘lik, omad, baxt va xayotingiz quvonchli onlarga
to‘la bo‘lishini tilab qolamiz! Barcha kunlaringiz xayrli bo‘lsin, g‘alaba nashidasi
Sizga yor bo‘lsin, xonadonimiz to‘ri doimo Sizniki bo‘lib qolsin! Ayyomingiz
muborak bo‘lsin!”; “Aziz dadajon! Sizni tug‘ilgan kuningiz bilan tabriklab, Sizga
mustaxkam sog‘lik, boqiy umr, barcha rejalashtirgan ishlaringizda omad tilab
qolamiz! Labingizdan tabassum arimasin! Bizni ko‘tarib voyaga yetkazgan kuchli va
mexribon qo‘llaringiz aslo dard ko‘rmasin! Beg‘ubor qalbingiz xech qachon dard
chekmasin. Ko‘zlaringiz har doim quvonchdan porlasin! Tavallud kuningiz muborak
bo‘lsin!”

Har ikkala nutqda ota siymosi markaziy o‘rinni egallaydi. O‘zbek jamiyatida
ota - oilaning boshlig‘i, tayanchi va ma’naviy ustuni sifatida qaraladi. “suyangan
tog‘imiz” va “hayotimiz tirgagi” kabi metaforalar ota obrazini mustahkamlik, himoya
va barqarorlik timsoli sifatida tasvirlaydi. Bu esa an’anaviy patriarxal oilaviy
tuzilmaning til vositasida ifodalanishidir. Ikkinchi nutqda esa “bizni ko‘tarib voyaga
yetkazgan qo‘llar” iborasi orqali ota mehnati, fidoyiligi va tarbiyadagi o‘rni
ulug‘lanadi. Bu o‘zbek milliy ongida ota-onaga bo‘lgan hurmat va minnatdorlik
tuyg‘usining kuchliligini ko‘rsatadi.

Diniy-ma'naviy ruh va Allohga tavakkul
O'zbek xalqi ko‘p hollarda islomiy qadriyatlarni o‘z tilaklarda keng aks

ettiradiadi. Bu holat o‘zbeklar dunyoqarashida taqdirga ishonch va Yaratganga
suyanish kuchli ekanligini ko‘rsatadi: “Assalomu alaykum mehri daryo, yuzlari nurli
shirin so‘z Umida opajonim. Shukrona kuningiz muborak bo‘lsin! Sizga Allohdan
uzoq umr, mustahkam sog‘lik, xonadoningizga quvonchu- totuvlik, dasturxoningizga
fayzu baraka ato etishini tilab qolamiz…; “Assalomu aleykum mening mexribonim
mening Sultonim mening Begim Mirsaid aka. Bugun sizni shukrona kuningiz
muborak 36 yoshingiz bilan chin yurakdan tabriklaymiz! Iloxim 100 yoshlaga kirib
yuring…” [4]

Matnlarda diniy mazmunga ega birliklar “Allohdan … ato etishini tilab
qolamiz”, “Ilohim 100 yoshlarga kirib yuring”, “Shukrona kuningiz muborak”
markaziy o‘rin egallaydi. Bu birliklar o‘zbek nutq madaniyatida keng qo‘llaniladigan
duo formulalari bo‘lib, ular orqali inson istaklari ilohiy iroda bilan bog‘lanadi. Bu
holat diniy dunyoqarashning kundalik kommunikatsiyada faol ishtirok etishini
ko‘rsatadi. Diniy iboralar kommunikativ ta’sirni kuchaytiruvchi pragmatik vosita
sifatida xizmat qiladi.

Oila va farzand qadriyati
O‘zbek madaniyatida oila va farzand eng muqaddas qadriyatlar qatorida turadi.

Shuning uchun to‘y, farzand ko'rish, beshik to‘yi kabi tantanalarda aytiluvchi
tabriklar alohida emotsional yuk kasb etadi: “ Bizning sevimli bolalarimiz! Bugun
hayotingizdagi eng muhim kunlardan biri. Bugun sizning oilangizning tug’ilgan kuni.
Siz hozir juda boysiz. Sizning boyligingiz esa mehribon qalbingizdadir. O’z
xazinangizni ko’p yillar davomida saqlang, hislaringizni yo’qotmang. Va bunda
sizga o’zaro hurmat, muloyimlik va sabr-toqat yordam beradi. Baxtli va sevimli
bo’ling.” [5]

Matnda o‘zbek nutq madaniyatiga xos quyidagi birliklar mavjud bo‘lib, ular
“mehribon qalb”- insonning ichki pokligi va samimiyligini ifodalovchi metafora,
“xazina” - ma’naviy qadriyatlarni moddiy boylikka qiyoslash, “o‘zaro hurmat,
muloyimlik, sabr-toqat” - oilaviy munosabatlarning asosiy axloqiy kategoriyalaridir.

Bu birliklar o‘zbek xalqining mentalitetida oilaviy barqarorlikni ta’minlovchi
asosiy qadriyatlar sifatida shakllangan.

Xulosa
Tahlillar shuni ko‘rsatadiki, o‘zbek tabrik va tilak nutqlari ko‘p qatlamli

lingvokulturologik tizimni tashkil etadi. Ularda milliy mentalitetning asosiy
komponentlari - kattalarga hurmat, oilaparvarlik, diniy e’tiqod va ma’naviy boylik
tushunchalari barqaror nutqiy formulalar orqali ifodalanadi. Tabrik matnlarida
qo‘llanilgan metaforalar, duo shakllari va stereotip iboralar nafaqat estetik funksiyani
bajaradi, balki kuchli pragmatik ta’sir vositasi sifatida ham xizmat qiladi. Ular orqali
ijtimoiy munosabatlar mustahkamlanadi, axloqiy me’yorlar uzatiladi va milliy
qadriyatlar avloddan avlodga yetkaziladi.

ZOONIMLARNING VERBALIZATSIYASI VA LINGVOMADANIY
XUSUSIYATLARI

Fozilov Mirvoxid Mirsultonovich
Guliston davlat pedagogika instituti

katta o’qituvchisi

Annotatsiya. Ushbu maqolada zoonimlarning verbalizatsiyasi hamda ularning
lingvomadaniy xususiyatlari zamonaviy tilshunoslik nuqtai nazaridan tahlil qilinadi.
Tadqiqot davomida zoonimlarning semantik, kognitiv va funksional jihatlari yoritilib,
ularning badiiy matndagi o’rni aniqlanadi. Shuningdek, turli tillarda zoonimlarning
ifodalanishi va madaniy konnotatsiyalari qiyosiy asosda o’rganiladi. Tadqiqot
natijalari zoonimlarning til va tafakkur o’rtasidagi uzviy bog’liqligini ko’rsatadi.

Kalit so‘zlar: zoonim, verbalizatsiya, lingvomadaniyat, semantika, kognitiv
tahlil, metafora, obrazlilik

Аннотация. В статье рассматриваются процессы вербализации зоонимов
и их лингвокультурные особенности. Анализируются семантические,
когнитивные и функциональные аспекты зоонимов, а также их роль в
художественном тексте. Особое внимание уделяется межкультурным
различиям в интерпретации зоонимов.

Ключевые слова: зооним, вербализация, лингвокультура, семантика,
когнитивный анализ

Annotation. This article explores the verbalization of zoonyms and their
linguocultural features from the perspective of modern linguistics. It examines


